ԱՄՓՈՓԱԹԵՐԹ
«ԳՈՒՅՔԸ ՀԵՏ ՎԵՐՑՆԵԼՈՒ ԵՎ «ՀԵՌԱՀԱՂՈՐԴԱԿՑՈՒԹՅԱՆ ՀԱՆՐԱՊԵՏԱԿԱՆ ԿԵՆՏՐՈՆ»  ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսերի նախարարություն
	17.06.2024թ.

	
	№ 01/9-2/12742-2024

	1.
	Ուսումնասիրելով Ձեր 03.06.2024թ. N 01/21/4959-2024 գրությամբ ներկայացված՝ «Գույքը հետ վերցնելու և «Հեռահաղորդակցության հանրապետական կենտրոն» պետական ոչ առևտրային կազմակերպությանը սեփականության իրավունքով հանձնելու մասին» ՀՀ կառավարության որոշման նախագիծը, որով առաջարկվում է ՀՀ սեփականությունը հանդիսացող տրանսպորտային միջոցները (թվով 5 հատ) հետ վերցնել ՀՀ բարձր տեխնոլոգիական արդյունաբերության նախարարությունից և սեփականության իրավունքով հանձնել ՀՀ բարձր տեխնոլոգիական արդյունաբերության նախարարության «Հեռահաղորդակցության հանրապետական կենտրոն» ՊՈԱԿ-ին, հայտնում ենք, որ առաջարկություններ չունենք:
	Ընդունվել է:


	2. ՀՀ տարածքային կառավարման և ենթակառուցվածքների նախարարություն
	11.06.2024թ.

	
	№ ԳՍ//18863-2024

	1.
	       «Գույքը հետ վերցնելու և «Հեռահաղորդակցության հանրապետական կենտրոն»  պետական ոչ առևտրային կազմակերպությանը սեփականության իրավունքով հանձնելու մասին» ՀՀ կառավարության որոշման նախագծի այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն առաջարկում է առաջնորդվել ՀՀ կառավարության 2023 թվականի սեպտեմբերի 28-ի թիվ 1666-Ն որոշման հավելված N 1-ի պահանջներով։
[bookmark: _Hlk169008412]Միաժամանակ, հայտնում ենք, որ 2024 թվականի ապրիլի 9-ին կնքված շարժական գույքի անհատույց օգտագործման թիվ 01/2024 պայմանագրով անհատույց օգտագործման է տրամադրվել թվով 4 տրանսպորտային միջոց սույն Նախագծի Հավելվածի 2-րդ, 3-րդ, 4-րդ, 5-րդ կետերում նշված տրանսպորտային միջոցներ)։
	Ընդունվել է ի գիտություն:
Նախագծում նշված տրանսպորտային միջոցները ձեռք են բերվել  ՀՀ տարածքում բազային և շարժական ռադիոմոնիթորինգի համակարգի ներդրման ծրագրի շրջանակներում:
Տրանսպորտային միջոցները կահավորված են հատուկ սարքավորումներով՝ առաջադրանքներ կատարելու համար, չեն հանդիսանում ծառայողական ավտոմեքենաներ:
Ինչ վերաբերում է կնքված պայմանագրին, նախագիծն ընդունվելու դեպքում պայմանագիրը կլուծվի և կկնքվի նոր պայմանագիր:

	3. ՀՀ ներքին գործերի նախարարություն
	10.06.2024թ.

	
	№ 48/6/91879-2024

	1.
	ՀՀ ներքին գործերի նախարարությունում ուսումնասիրվել է «Գույքը հետ վերցնելու և «Հեռահաղորդակցության հանրապետական կենտրոն»  պետական ոչ առևտրային կազմակերպությանը սեփականության իրավունքով հանձնելու մասին» ՀՀ կառավարության որոշման  նախագիծը (այսուհետ՝ Նախագիծ), որի վերաբերյալ առաջարկվում է.
      Նախագծի հավելվածի ցանկի 1-ին տողում «Toyota LC 3.3 TD» գրառման փոխարեն նշել  «Toyota LC 300 3.3 TD» գրառումը,
	Ընդունվել է:


	2.
	 Նախագծի հավելվածի ցանկի մակնիշը սյունակում նշել միայն տրանսպորտային միջոցի մակնիշի վերաբերյալ տվյալներ։
	Ընդունվել է:


	4. ՀՀ Վարչապետի աշխատակազմի իրավաբանական վարչություն
	01.07.2024թ.

	
	       № 02/16.11/22698-2024 

	1.
	ԵԶՐԱԿԱՑՈՒԹՅՈՒՆ
«Գույքը հետ վերցնելու և «Հեռահաղորդակցության հանրապետական կենտրոն» պետական ոչ առևտրային կազմակերպությանը սեփականության իրավունքով հանձնելու մասին» ՀՀ կառավարության որոշման  նախագծի (այսուհետ՝ նախագիծ) վերաբերյալ
   Ներկայացված նախագծի հիմնավորումները թերի են և չի որոշակիացվում նախագծի ընդունման անհրաժեշտությունը, մասնավորապես՝ նշվում է, որ «Հեռահաղորդակցության հանրապետական կենտրոն» ՊՈԱԿ-ի անվամբ տրանսպորտային միջոցները Ճանապարհային ոստիկանությունում հաշվառման գործընթացն իրականացնել հնարավոր չէ, քանի որ դրանք ամրացված են ՀՀ բարձր տեխնոլոգիական արդյունաբերության նախարարությանը: Բացի նշվածից, շարժական գույքն անհատույց օգտագործման իրավունքով տրամադրման պարագայում, խնդիրներ են առաջանալու նաև գույքի պահպանման, ապահովագրության և շահագործման ու սպասարկման ծախսերի իրականացման մասով, մասնավորապես հնարավոր չի լինելու այդ ծախսերն իրականացնել ՊՈԱԿ-ի միջոցների հաշվին: 
 Նշվածի համատեքստում հարկ է նշել, որ ՀՀ կառավարության 2023 թվականի նոյեմբերի 9-ի N 1935-Ա որոշման 1-ին կետով նշված տրանսպորտային միջոցները ամրացված են ՀՀ ԲՏԱ նախարարության «Հեռահաղորդակցության հանրապետական կենտրոն» ՊՈԱԿ-ին, ոչ թե՝ ՀՀ ԲՏԱ նախարարությանը: Բացի այդ, նախագծով առաջարկվող կարգավորման շրջանակում նշված ավտոմեքենաները սեփականության իրավունքով եթե տրամադրվում են ՊՈԱԿ-ին, այդ պարագայում ևս գույքի պահպանման, ապահովագրության և շահագործման ու սպասարկման ծախսերի իրականացման մասով ՊՈԱԿ-ը շարունակելու է կրել պարտավորություններ:
	Ընդունվել է:
Նախագծի հիմնավորումը խմբագրվել է




